
کا بچپن کے کینسر سے آگاہی کے مہینے کی مناسبت سے ریاست نیو یارک کے مشہور مقامات   HOCHULگورنر 
  پر پیلے رنگ کی روشنیوں سے چراغاں کئے جانے کا اعلان 

  
یہ روشنیاں کینسر کے ہاتھوں زندگی ہار جانے والے بچوں، زندہ بچ جانے والوں، خاندانوں اور اس بیماری سے  

 لڑنے والے نگہداشت صحت کے کارکنان کے اعزاز میں ہیں  
  

  سال سے کم عمر کے امریکی بچوں میں بیماری سے موت کی مسلسل سب سے بڑی وجہ ہے 15پیڈیاٹرک کینسر  
  
  

نے آج اعلان کیا کہ ستمبر میں بچپن کے کینسر سے آگاہی کے قومی مہینے کی مناسبت سے   Kathy Hochulگورنر 
مقامات اور پلوں پر پیلے رنگ کی روشنیوں سے چراغاں کیا جائے گا۔ یہ مہم بچوں   15آج شام نیو یارک کے مشہور 

ے، انِ کے خاندانوں اور اس بیماری سے لڑنے والے کے کینسر کے ہاتھوں کھو جانے والی کم عمر جانوں کو یاد کرن
 نگہداشت صحت کے کارکنان کی تعظیم اور ایک مستقل علاج تلاش کرنے کا عہد کرنے پر مرکوز ہے۔ 

  
"کسی بچے میں کینسر کی تشخیص ہونے پر ایک خاندان کو درپیش ہونے والے درد اور کرب کو الفاظ میں نہیں سمویا 

"اس مہینے، ہم پیڈیاٹرک کینسر سے لڑنے اور اس خوفناک بیماری سے متاثر نے کہا۔  Hochulگورنر جا سکتا،" 
ہونے والوں کی مدد کے لیے اپنی کوششوں کو دگنا کر رہے ہیں۔ جب ہم آج رات اپنی ریاست کے مشہور مقامات پر  

ہ سے ہم سے  چراغاں کریں گے تو میں نیو یارک کے تمام باشندوں سے گزارش کرتی ہوں کہ وہ ہر سال کینسر کی وج
چھن گئے بچوں کی تعظیم میں آگے بڑھیں اور اس خوفناک بیماری سے لڑنے والے بہت سے دوسرے لوگوں کو  

 گرمجوشی سے حوصلہ دیں۔" 
  

"کسی بھی عمر میں کینسر کا نے کہا،  Dr. Mary T. Bassettریاست نیو یارک کے محکمہ صحت کی کمشنر 
جب یہ کسی بچے کو ہو تو اور بھی زیادہ مشکل ہے۔ بچپن کے کینسر سے   مقابلہ کرنا مشکل ہے، لیکن خاص طور پر

آگاہی کے قومی مہینے کے دوران، ہم کینسر کی وجہ سے چھن جانے والی کم عمر زندگیوں کی یاد مناتے ہیں، انُ 
ں کی تعظیم خاندانوں کو تسلی دیتے ہیں جو اس تشخیص کا سامنا کر رہے ہیں اور ان نگہداشت صحت فراہم کرنے والو

کرتے ہیں جو ان کم عمر مریضوں کی ہمدردی کے ساتھ دیکھ بھال کرتے ہوئے اس بیماری سے مقابلہ کرتے ہیں۔ 
پروگرام کے ذریعے ہماری مقامی  Community Cancer Prevention in Actionمحکمہ صحت، محکمے کے 

معاونت پیدا کر رہا ہے تاکہ کینسر کے کیسز کمیونٹیز میں کینسر سے بچاؤ کی پالیسیوں کے بارے میں آگاہی اور 
  خصوصاً پیڈیاٹرک کینسر کی تعداد کو کم کرنے میں مدد مل سکے۔"

  
 مقامات اور پلوں پر پیلے رنگ کی روشنیوں سے چراغاں کیا جائے گا:  15ان 

  

  گورنر ماریو ایم کیومو برج .1

  کوزی اوشکو برج .2

  بلڈنگ SUNYدی ایچ کارل مک کال  .3

  سٹیٹ ایجوکیشن بلڈنگ .4



  الفریڈ ای سمتھ سٹیٹ آفس بلڈنگ .5

  ایمپائر سٹیٹ پلازہ .6

  مین گیٹ اور ایکسپو سینٹر -سٹیٹ فیرگراؤنڈز  .7

  نیاگرا فالز .8

  ہڈسن برج-"فرینکلن ڈی روزویلٹ" مڈ .9

  پرشنگ سکوائر وایاڈکٹ -گرینڈ سینٹرل ٹرمینل  .10

  البانی انٹرنیشنل ایئرپورٹ گیٹ وے .11

  ک جمپنگ کمپلیکسلیک پلیسڈ اولمپ .12

  لیک پلیسڈ اولمپک سینٹر .13

14. MTA  پین اسٹیشن پر ایسٹ اینڈ گیٹ وے -لانگ آئی لینڈ ریل روڈ  

 ایری کینال پر فیئرپورٹ لفٹ پل  .15

  
بچوں میں کینسر  10,470سال سے کم عمر کے تقریباً  15، امریکہ میں، اس سال امریکی کینسر سوسائٹی کے مطابق

بچے اس بیماری سے انتقال کر جائیں گے۔ اگرچہ گزشتہ چند دہائیوں سے بچپن  1,050کی تشخیص ہوگی اور تقریباً 
 85الے تقریبا میں کینسر کی شرح میں قدرے اضافہ ہو رہا ہے، علاج میں بڑی پیش رفتوں نے تشخیص ہو جانے و

  فیصد بچوں کو پانچ سال یا اس سے زیادہ عرصے تک زندہ رہنے کا موقع دیا ہے۔

